
 ____  ________ 2017 թ.                        

Հ Ր Ա Մ Ա Ն  N                                


ԵՐԱԺՇՏԱԿԱՆ ՄԱՆԿԱՊԱՏԱՆԵԿԱՆ ՄԻՋԱԶԳԱՅԻՆ ՀԵՂԻՆԱԿԱՎՈՐ ՆԱԽԱԳԾԵՐԻ ՀԱՅԱՍՏԱՆՅԱՆ ՄԱՍՆԱԿԻՑՆԵՐԻՆ ՊԵՏԱԿԱՆ ԱՋԱԿՑՈՒԹՅՈՒՆ ԵՎ ԵՐԱԺՇՏԱԿԱՆ ԳՈՐԾԻՔՆԵՐ ՏՐԱՄԱԴՐԵԼՈՒ ՆՊԱՏԱԿՈՎ ՄԱՍՆԱԳԻՏԱԿԱՆ ԽՈՐՀՈՒՐԴ ՍՏԵՂԾԵԼՈՒ, ԴՐԱ ԱՆՀԱՏԱԿԱՆ ԿԱԶՄԸ, ԱՇԽԱՏԱԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐԻ 2011 ԹՎԱԿԱՆԻ ՓԵՏՐՎԱՐԻ 28-Ի N 59-Ա ՀՐԱՄԱՆԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Ղեկավարվելով Հայաստանի Հանրապետության կառավարության 2003 թվականի սեպտեմբերի 11-ի N 1298-Ն որոշմամբ հաստատված  Հայաստանի Հանրապետության մշակույթի նախարարության կանոնադրության 14-րդ կետի 4-րդ ենթակետով
Հ Ր Ա Մ Ա Յ ՈՒ Մ  Ե Մ
1. Ստեղծել երաժշտական մանկապատանեկան միջազգային հեղինակավոր նախագծերի հայաստանյան մասնակիցներին պետական աջակցություն և երաժշտական գործիքներ տրամադրելու նպատակով մասնագիտական խորհուրդ (այսուհետ՝ մասնագիտական խորհուրդ):
2. Հաստատել մասնագիտական խորհրդի անհատական կազմը` համաձայն N 1 հավելվածի:
3. Հաստատել մասնագիտական խորհրդի աշխատակարգը` համաձայն N 2 հավելվածի:
4. Ուժը կորցրած ճանաչել Հայաստանի Հանրապետության մշակույթի նախարարի 2011 թվականի փետրվարի 28-ի «Մասնագիտական խորհուրդ ստեղծելու մասին» N 59-Ա հրամանը:
5. Սույն հրամանի կատարման պատասխանատվությունը դնել Հայաստանի Հանրապետության մշակույթի նախարարության աշխատակազմի ժամանակակից արվեստի վարչության պետ Ա. Ղազարյանի վրա:
6. Սույն հրամանի կատարման հսկողությունը վերապահել Հայաստանի Հանրապետության մշակույթի նախարարի տեղակալ Ա.Պողոսյանին:

ՆԱԽԱՐԱՐ`




Ա. ԱՄԻՐՅԱՆ

Հավելված N 1

ՀՀ մշակույթի նախարարի

2017 թվականի        -ի

N                 հրամանի
ԱՆՀԱՏԱԿԱՆ ԿԱԶՄ
ԵՐԱԺՇՏԱԿԱՆ ՄԱՆԿԱՊԱՏԱՆԵԿԱՆ ՄԻՋԱԶԳԱՅԻՆ ՀԵՂԻՆԱԿԱՎՈՐ ՆԱԽԱԳԾԵՐԻ ՀԱՅԱՍՏԱՆՅԱՆ ՄԱՍՆԱԿԻՑՆԵՐԻՆ ՊԵՏԱԿԱՆ ԱՋԱԿՑՈՒԹՅՈՒՆ ԵՎ ԵՐԱԺՇՏԱԿԱՆ ԳՈՐԾԻՔՆԵՐ ՏՐԱՄԱԴՐԵԼՈՒ ՆՊԱՏԱԿՈՎ ՍՏԵՂԾՎԱԾ ՄԱՍՆԱԳԻՏԱԿԱՆ ԽՈՐՀՐԴԻ 
	Արմեն Բաբախանյան
(նախագահ)
	«Հարմոնիում» երաժշտական զարգացման կենտրոն» հասարակական կազմակերպության նախագահ, Երևանի Կոմիտասի անվան պետական կոնսերվատորիա պետական ոչ առևտրային կազմակերպության դաշնամուրային ֆակուլտետի դեկան, պրոֆեսոր (համաձայնությամբ)

	Լիլիա Նիկոյան
	ՀՀ մշակույթի նախարարության աշխատակազմի ժամանակակից արվեստի վարչության պետի տեղակալ

	Նելլի Սարգսյան
	Մշակութային կրթության աջակցություն հիմնադրամի տնօրեն (համաձայնությամբ)

	Մարտունի Կոստանդյան
	«Երևանի Պ. Չայկովսկու անվան միջնակարգ երաժշտական մասնագիտական դպրոց» պետական ոչ առևտրային կազմակերպության տնօրեն 


	Հասմիկ Սաֆրազբեկյան
	Ձայնի պահպանման վոկալ-երգչախմբային դպրոց համայնքային ոչ առևտրային կազմակերպության տնօրեն (համաձայնությամբ)

	Բագրատ Վարդանյան
	Երևանի Կոմիտասի անվան պետական կոնսերվատորիա պետական ոչ առևտրային կազմակերպության լարային ամբիոնի վարիչ, պրոֆեսոր (համաձայնությամբ)

	Գարրի Մայիլյան
	«Երևանի Պ. Չայկովսկու անվան միջնակարգ երաժշտական մասնագիտական դպրոց» պետական ոչ առևտրային կազմակերպության փողային բաժնի վարիչ, պրոֆեսոր (համաձայնությամբ)

	Ծովինար Հովհաննիսյան
	«Երևանի Կոմիտասի անվան պետական կոնսերվատորիա» պետական ոչ առևտրային կազմակերպության ժողովրդական նվագարանների ամբիոնի պրոֆեսոր (համաձայնությամբ)

	Արմինե Ավետիսյան
	«Երևանի Պ. Չայկովսկու անվան միջնակարգ երաժշտական մասնագիտական դպրոց» պետական ոչ առևտրային կազմակերպության ուսուցիչ (համաձայնությամբ)

	Լևոն Չաուշյան
	Հայկական երաժշտական համաժողով հասարակական կազմակերպության նախագահ, «Երևանի Կոմիտասի անվան պետական կոնսերվատորիա» պետական ոչ առևտրային կազմակերպության պրոֆեսոր (համաձայնությամբ)

	Ռուզաննա Ստեփանյան

(քարտուղար)
	ՀՀ մշակույթի նախարարության աշխատակազմի ժամանակակից արվեստի վարչության գլխավոր մասնագետ, «Երևանի Կոմիտասի անվան պետական կոնսերվատորիա» պետական ոչ առևտրային կազմակերպության երաժշտության տեսության ամբիոնի դոցենտ


Հավելված N 2 

ՀՀ մշակույթի նախարարի

2017 թվականի        -ի

N                 հրամանի
Ա Շ Խ Ա Տ Ա Կ Ա Ր Գ
ԵՐԱԺՇՏԱԿԱՆ ՄԱՆԿԱՊԱՏԱՆԵԿԱՆ ՄԻՋԱԶԳԱՅԻՆ ՀԵՂԻՆԱԿԱՎՈՐ ՆԱԽԱԳԾԵՐԻ ՀԱՅԱՍՏԱՆՅԱՆ ՄԱՍՆԱԿԻՑՆԵՐԻՆ ՊԵՏԱԿԱՆ ԱՋԱԿՑՈՒԹՅՈՒՆ ԵՎ ԵՐԱԺՇՏԱԿԱՆ ԳՈՐԾԻՔՆԵՐ ՏՐԱՄԱԴՐԵԼՈՒ ՆՊԱՏԱԿՈՎ ՍՏԵՂԾՎԱԾ ՄԱՍՆԱԳԻՏԱԿԱՆ ԽՈՐՀՐԴԻ
I. ԸՆԴՀԱՆՈՒՐ ԴՐՈՒՅԹՆԵՐ

1. Սույն աշխատակարգով կարգավորվում է երաժշտական մանկապատանեկան միջազգային հեղինակավոր նախագծերի հայաստանյան մասնակիցներին պետական աջակցություն և երաժշտական գործիքներ տրամադրելու նպատակով ստեղծված մասնագիտական խորհրդի (այսուհետ՝ խորհուրդ) լիազորությունների և աշխատանքների կազմակերպման հետ կապված հարաբերությունները:

2. Խորհուրդը հասարակական հիմունքներով գործող խորհրդակցական մարմին է, որն ստեղծվում է նախարարի հրամանով: Նույն հրամանով հաստատվում է խորհրդի անհատական կազմը, նշանակվում խորհրդի նախագահը և քարտուղարը:

3. Խորհուրդն իր գործունեության ընթացքում ղեկավարվում է Հայաստանի Հանրապետության Սահմանադրությամբ, Հայաստանի Հանրապետության օրենքներով, այլ իրավական ակտերով և սույն աշխատակարգով:

4. Խորհրդի անհատական կազմը բաղկացած է առնվազն 9 անդամից՝ նախագահից, քարտուղարից և անդամներից: 
5. Խորհրդի անհատական կազմը կարող է փոփոխվել ըստ անհրաժեշտության:
6. Խորհուրդն իր լիազորություններն իրականացնում է կազմը հաստատելու պահից և դադարեցնում գործունեությունը՝ համաձայն սույն աշխատակարգի:

II. ԽՈՐՀՐԴԻ ՆՊԱՏԱԿԸ ԵՎ ԼԻԱԶՈՐՈՒԹՅՈՒՆՆԵՐԸ
7. Խորհրդի նպատակն է` նպաստել երաժշտության ոլորտում շնորհալի, տաղանդավոր պատանի կատարողների բացահայտմանը, ուսման և ստեղծագործական գործունեության օժանդակմանը, նրանց մասնագիտական ունակութոյունների զարգացմանը, ինչպես նաև երաժշտական գործիքներով ապահովմանը:

7. Խորհուրդը պատասխանատու ստորաբաժանումից ստանում է հայտերը՝ կից փաստաթղթերի հետ միասին:

8. Խորհրդի անդամները ուսումնասիրում և քննարկում են ներկայացված հայտերը և նախարարին ներկայացնում են որոշումներ՝ երաժշտական միջազգային մրցույթների, փառատոների, վարպետության դասերի և այլ նախագծերի հայաստանյան մասնակիցներին պետական աջակցություն և երաժշտական գործիքներ տրամադրելու վերաբերյալ:

III. ԽՈՐՀՐԴԻ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ ԵՎ

ՈՐՈՇՈՒՄՆԵՐԻ ԸՆԴՈՒՆՈՒՄԸ
9. Խորհուրդն իր աշխատանքները կազմակերպում է նիստերի միջոցով՝ խորհրդի նախագահի կողմից հաստատված օրակարգով:
10. Խորհրդի նիստերը գումարվում են ըստ անհրաժեշտության, նաև կարող են գումարվել խորհրդի յուրաքանչյուր անդամի պահանջով:

11. Խորհրդի նիստերը վավեր են՝ խորհրդի ընդհանուր կազմի առնվազն երկու երրորդի ներկայության դեպքում: Նիստերի որոշումներն ընդունվում են բաց քվեարկությամբ՝ խորհրդի ներկա անդամների ընդհանուր թվի ձայների մեծամասնությամբ: Ձայների հավասարության դեպքում խորհրդի նախագահի ձայնը որոշիչ է:
12. Անհրաժեշտության դեպքում խորհուրդը նիստերին հրավիրում է անկախ փորձագետների և մասնագետների (խորհրդատվական ձայնի իրավունքով):
13. Նիստերին մասնակցելու անհնարինության դեպքում անդամներն այդ մասին մեկ օր առաջ տեղեկացնում են խորհրդի նախագահին կամ քարտուղարին: 
14. Խորհրդի նիստերն արձանագրվում են:
15. Խորհրդի նիստերի արձանագրությունները պահվում են Հայաստանի Հանրապետության մշակույթի նախարարության աշխատակազմում: 
16. Խորհրդի անդամները խորհրդի կազմում ընդգրկվում են ի պաշտոնե և ըստ մասնագիտությունների: Խորհրդի այն անդամները, ովքեր նշանակվում են ի պաշտոնե, իրենց հիմնական աշխատանքից ազատվելու դեպքում դադարում են խորհրդի անդամ լինելուց: 
17. Խորհրդի նախագահի բացակայության դեպքում խորհրդի նիստը վարում է նրա կողմից լիազորված խորհրդի անդամներից մեկը:
18. Խորհրդի անդամի պարտականությունները կարող են դադարեցվել Հայաստանի Հանրապետության մշակույթի նախարարի հրամանով:

IV. ԽՈՐՀՐԴԻ ՆԱԽԱԳԱՀԸ

19. Խորհրդի նախագահը՝

1) ղեկավարում և կազմակերպում է խորհրդի աշխատանքները,

2) հրավիրում և վարում է խորհրդի նիստերը,

3) ապահովում է խորհրդի բնականոն գործունեությունը,
4) ստորագրում է նիստերի արձանագրությունները և որոշումները, 
5) լսում է խորհրդի անդամների կողմից ներկայացված առաջարկությունները, 

6) որոշում է խորհրդի նիստերին հրավիրվող անձանց կազմը, 
7) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:

V. ԽՈՐՀՐԴԻ ԱՆԴԱՄԸ

20. Խորհրդի անդամը՝ 

1) իր իրավասության սահմաններում մասնակցում է ներկայացված հայտերի քննարկմանն ու քվեարկությանը,

2) ծանոթանում է նիստերի արձանագրություններին,

3) ստորագրում է խորհրդի որոշումները:
VI. ԽՈՐՀՐԴԻ ՔԱՐՏՈՒՂԱՐԸ

21. Խորհրդի քարտուղարը՝ 

1) ընդունում է հայտերը, կազմում է դրանց ցանկը և ներկայացնում խորհրդի քննարկմանը:
2) խորհրդի նախագահի հետ կազմում է հերթական նիստի օրակարգը և նիստից 5 օր առաջ, համաձայնեցնելով խորհրդի անդամների հետ, վերջիններիս տեղեկացնում է նիստի անցկացման օրվա և ժամի մասին,

3) արձանագրում և ստորագրում է խորհրդի նիստերի արձանագրություններն ու որոշումները, 

4) ապահովում է խորհրդի աշխատանքների տեխնիկական և կազմակերպական խնդիրները,

5) իրականացնում է սույն աշխատակարգով և այլ իրավական ակտերով իրեն վերապահված այլ լիազորություններ:
VII.  ԽՈՐՀՐԴԻ ԳՈՐԾՈՒՆԵՈՒԹՅԱՆ ԴԱԴԱՐՈՒՄԸ

22. Խորհրդի գործունեությունը դադարում է Հայաստանի Հանրապետության մշակույթի նախարարի հրամանով:







